Ўзбекистон Республикаси номидан
Ҳ  У  К  М


[bookmark: _GoBack]2025 йил август ойининг 19-куни жиноят ишлари бўйича Денов туман судининг ўз биносида очиқ суд малиси бўлиб, раислик қилувчи судья Б.М.Диёров, судья ёрдамчиси К.Юсуповнинг котиблигида, тарафлардан давлат айбловчиси Денов туман прокурори катта ёрдамчиси А.Хасанов, судланувчи Т.БББ ва химоячи адвокат А.Атамуратов, жабрланувчининг қонуний вакили И.ААларнинг иштирокида, БББ ТТТ ТТни айблаш ҳақидаги №1-1905-2502/226-сонли жиноят иши кўрилди. Иш ҳужжатларига  кўра:
Судланувчи БББ ТТТ ТТ 1951 йил           10 январь куни Денов туманида туғилган, миллати ўзбек, маълумоти олий, нафақада, муқаддам судланмаган, депутатликга сайланмаган, давлат мукофотлари билан тақдирланмаган, оилали 3 нафар фарзанди бор, Денов тумани, “Қорабоғтепа” маҳалласида яшайди, унга нисбатан 30.07.2025 йилда “Гаров” тарзидаги эҳтиёт чораси қўланилган, айблов хулосаси нусхасини қонуний муддатда олган,  
Ўзбекистон Республикаси ЖК 266-моддасининг 2-қисми билан айбланган.
Суд, судланувчи, жабрланувчининг қонуний вакилининг кўрсатувларини эшитиб, иш бўйича тўпланган далилларни текшириб кўриб ҳамда тарафларнинг музокара нутқларини муҳокама қилиб, қуйидагиларни

А н и қ л а д и:

Судланувчи Т.БББ 2025 йил 05 июль куни соат 10:05да ўзининг бошқарувида бўлган, келини Пўлатова Дилдора Эркиновнанинг номига расмийлаштирилган, “Матиз Бест” русумли, 75N012YA давлат рақамли автомашинада, Денов-Сариосиё йўналиши бўйича ҳаракатланиб бориб, Денов тумани “С.Оллоёр” маҳалласи ҳудудидан ўтувчи D170-сонли автомобил йўлининг 13-кмга етган вақтида амалдаги «Йўл ҳаракати қоидалари»нинг 77-бандидаги 1-қисми ҳайдовчи ҳаракатнинг серқатновлигини, транспорт воситаси ва юкнинг хусусияти ҳамда ҳолатини, йўл ва об-ҳаво шароитини, шунингдек ҳаракатланиш йўналишидаги кўринишни ҳисобга олган ҳолда транспорт воситаси тезлигини белгилангандан оширмасдан бошқариши, 77-бандининг 3-қисмидаги ҳаракатланиш вақтида ҳайдовчи аниқлай олиши имкониятидаги хавф юзага келса, у транспорт воситасининг тезлигини тўла тўхташни таъминлайдиган даражада камайтириши ёки тўсиқни бошқа ҳаракат қатнашчилари учун хавф туғдирмаган ҳолда айланиб ўтиш чораларини кўриши лозимлиги, 110-банди “Агар тартибга солинмаган пиёдалар ўтиш жойи олдида транспорт воситаси ҳаракатини секинлаштирса ёки тўхтаса, қўшни тасмаларда ҳаракатланаётган бошқа ҳайдовчилар бу транспорт воситси олдида пиёда(лар) йўқлигига ишонч ҳосил қилганларидан сўнгина ҳаракатланишни давом эттиришлари мумкин” деб белгилаб қўйилган қоида талабларига риоя қилмасдан, ушбу қоида талабларини қўпол равишда бузиб ўз-ўзига ишонган холда бошқарувидаги “Матиз Бест” русумли, 75N012YA давлат рақамли автомашинада ҳаракатланиб келиб йўлнинг тартибга солинмаган пиёдалар ўтиш жойи йўл белгиси таъмири оралиғидаги йўлдан ҳаракатланиб, чап ён бўлагидан автомашиналар тўхтаб пиёдаларни ўтказган вақтида, ушбу вақтда йўлнинг чап томонидан ўнг томонига ҳаракатланиб ўтаётган Денов тумани “Чағаниён” маҳалласида яшаган 1957 йилда таваллуд топган фуқаро АА Абдирашит ва 2016 йилда таваллуд топган Абдурашидов Бурхон ИИ ўғлини автомашинаси олд қисми билан уриб юбориши натижасида фуқаро А.АА оғир тан жароҳати олиб, тан жароҳатининг оғирлиги сабабли шифохонада вафот этишига сабабчи бўлган.
РСТЭИАМ СФ Денов тумани пунктининг 25.07.2025 йилдаги №69-сонли мурда хулосасига кўра, мархум АА Абдурашитнинг танасида яъни, кўкрак қафаси ва қорин пастки ён деворини ёрилиши, атрофига қон қуйилиши, юрак халтасида қон мавжудлиги, жигар катта бўлаги орқа қисмини эзилиб ёрилиши, кўкс оралиғи бўйлаб юмшоқ тўқима қон қуйилиши, ички қон кетиши, чап болдири юқори учлиги олдинги юзасида шилинмаси, чап  тирсак соҳасида шилинма, ўнг тирсак ташқи томонида эзилган яраси, ўнг кураги ўрта қисмида шилинма, бошини ўнг теппа орқа қисмида тери сидирилиши каби тан жарохатлари, етказилган вақтда ҳаёт учун хавф мезонига кўра, ушбу тан жарохатлари тирик шахслардагидек оғирлик даражаси бўйича “Ҳаёти учун хавфли бўлган оғир тан жароҳати” ҳисобланиб, ушуб тан жароҳатлари унинг ўлими билан узвий бевосита боғлиқ эканлиги аниқланган. 
РСТЭИАМ СФ Денов тумани пунктининг 24.07.2025 йилдаги                  №1317-сонли хулосасига кўра вояга етмаган Абдурашидов Бурхон ИИ ўғлини баданида яъни ўнг тирсак олди орқа қисмида қисман параллел шилинма ўрни каби тан жароҳатлари, соғлиқнинг қисқа вақтга бузилишига олиб келмаганлиги, шу мезонига кўра оғирлик даражаси бўйича “Енгил тан жарохати” тоифасига киришлиги аниқланган.  
Сариосиё тумани ИИБ ЭКГнинг 28.07.2025 йилдаги №294-сонли суд автотехника хулосасига кўра, Матиз русумли 75N012YA давлат рақамли автомашина ҳайдовчиси Т.Т.БББ “Йўл ҳаракати қоидалари”нинг 110-банди талабларига яъни “Агар тартибга солинмаган пиёдалар ўтиш жойи олдида транспорт воситаси ҳаракатини секинлаштирса ёки тўхтаса, қўшни тасмаларда ҳаракатланаётган бошқа ҳайдовчилар бу транспорт воситси олдида пиёда(лар) йўқлигига ишонч ҳосил қилганларидан сўнгина ҳаракатланишни давом эттиришлари мумкин” лиги қайд этилган қоида талабларига риоя этмаган ҳолда ҳаракатланган.
  Судда судланувчи Т.БББнинг кўрсатувида айбига тўлиқ иқрорлик билдириб, у ўғиллари томонидан 2021 йилда 75N012YA давлат рақамли “Матиз” русумли транспорт воситасини хайдаш учун совға қилишганлиги, у шу вақтдан хозирги кунга қадар мазкур автомашинани бошқариб келишлиги, мазкур 75N012YA давлат рақамли “Матиз” русумли транспорт воситаси 17.01.2025 йилда келини Пўлатова Дилдора Эркиновнанинг номига расмийлаштирилган бўлиб, у ушбу автомашинани бошқариш ҳуқуқини берувчи ишончнома орқали бошқариб келганлиги, 2025 йил 05 июль куни соат тахминан 08:30 лар чамасида яшаш уйидан 75N012YA давлат рақамли “Матиз” русумли транспорт воситасини у бошқариб чиқганлиги, автомашинада Тошкент шаҳрида яшовчи ўғли БББ Шохрухнинг аёли Аминова Марифатни ва 4 нафар фарзандини автомашина орқа йўловчи ўриндиғига миндириб олди йўловчи ўриндиғига эса пакетда кийим кечакларини қўйиб уйдан ҳаракатланиб кўчага чиқганлиги, у автомашинани бошқариб Денов тумани “Тотувлик” маҳалласига келиб ўғли Шохрухнинг катта қизи Хуснорани Мохира исмли холасини уйига тушурганлиги, шундан сўнг у автомашинани бошқариб Денов тумани З.М.Бобур маҳалласида эски мадраса биноси орқа томонидан жойлашган келини Марифатнинг отасини уйига олиб бораётган бўлганлиги, у Денов тумани “С.Оллоёр” маҳалласи худудидан ўтиб ҳаракатланиб бораётганда, 75-сонли мактабга яқинлашиб келиб тезлигини тушуриб ҳаракатланганлиги, йўлда автомашиналар кўп бўлганлиги, у йўлда ўрнатилган нишабликдан иборат пиёдалар ўтиш йўлагига яқинланлашиб келиб ушбу пиёдалар ўтиш йўлагидан ўтганида йўлни чап томонидан ўнг томонига кесиб ўтаётган  2 нафар бири ёшроқ иккинчиси эса қарироқ бўлган пиёда у ҳаракатланиб кетаётган ҳаракат бўлагидан ҳаракатланиб кетаётган автомашиналар панасидан ҳаракатланиб чиқганлиги, у йўлда ўрнатилган нишабликдан иборат пиёдалар ўтиш йўлагидан ўтиб тормозни босиб бориб 2 нафар пиёдани автомашинам олди қисми билан туртиб юборганлиги, шу вақти 2 нафар пиёда ерга йиқилиб тушганлиги, ушбу пиёдалардан ёшроғи ўрнидан турганлиги, иккинчи пиёда эса ерга ётган ҳолда бўлганлиги, у автомашинадан тушиб ушбу ерда ётган пиёдага биринчи тиббий ёрдам кўрсатиш мақсадида уни автомашинага миндирганлиги, шундан сўнг автомашинада Денов тумани тиббиёт бирлашмасига олиб борганлиги, бироқ олиб борган ёши катта пиёда, кейинчалик билиши бўйича АА Абдурашит вафот этганлиги, қилган ишидан пушаймонлиги, жабрланувчининг ўғлидан кечирим сўрашлиги, ёшини инобатга олиб ўзига нисбатан енгиллик беришни сўраб кўрсатув берди. 
Гарчанд, судланувчи Т.БББ айбига иқрор ва пушаймонлик билдирган бўлса-да, унинг  айби судда муҳокама қилинган  ва ҳуқуқий баҳо берилган қўйидаги объектив далиллар  билан тўлиқ исботланади.
[bookmark: _Hlk203238210]Жабрланувчининг қонуний вакили АА ИИ А ўзининг кўрсатмасида, у 2025 йил 5 июль куни тахминан соат 06:00 ларда ўзининг яшаш хонадонидан қўшни маҳаллада жойлашган Муҳаббат опанининг хонадонида қурилишда ишлаётганлиги сабабли ушбу куни эрталаб тонгдан ушбу хонадонга борганлиги, ушбу куни яъни 2025 йил 5 июль куни унга тахминан соат 09:10ларда ўғли телефон қилиб отаси АА Абдурашидни  Денов тумани 79-сонли умумтаълим мактабини олдида пиёдалар йўлагидан ўтаётган вақтларида автомобил уриб кетганлигини ва ушбу вақтнинг ўзида отасини Денов туманида жойлашган тиббиёт бирлашмасига олиб кетишганини маълум қилганлиги, кейин тиббиёт бирлашмасига борганлиги, борган вақтида отаси А.АА вафот этган бўлганлиги, вояга етмаган ўғли Абдурашидов Бурхон қўлининг ўнг тирсак олди орқа қисмида қисман параллел шилинмалар каби тан жароҳатлари борлигини кўрганлиги, отасини маракаларини ўзи ўтказганлиги, ҳайдовчи БББ ТТТ ТТнинг ўғли акасининг олдига борганлиги, кечирим сўраб тазия билдирганлиги, ҳозирги кунда БББ ТТТ ТТга нисбатан унинг даъвоси йўқлиги, етказилган зарардан воз кечганлигини баён қилди. 
 	Бундан ташқари, ҳодиса содир бўлган жойни кўздан кечириш ҳақидаги баённомаси ва унга илова ҳужжатлар, чизма, фотожадваллар (ишнинг 4-15-варақлари);
РСТЭИАМ СФ Денов тумани пунктининг 25.07.2025 йилдаги №69-сонли мурда хулосасига кўра, мархум АА Абдурашитнинг танасида яъни, кўкрак қафаси ва қорин пастки ён деворини ёрилиши, атрофига қон қуйилиши, юрак халтасида қон мавжудлиги, жигар катта бўлаги орқа қисмини эзилиб ёрилиши, кўкс оралиғи бўйлаб юмшоқ тўқима қон қуйилиши, ички қон кетиши, чап болдири юқори учлиги олдинги юзасида шилинмаси, чап  тирсак соҳасида шилинма, ўнг тирсак ташқи томонида эзилган яраси, ўнг кураги ўрта қисмида шилинма, бошини ўнг теппа орқа қисмида тери сидирилиши каби тан жарохатлари, етказилган вақтда ҳаёт учун хавф мезонига кўра, ушбу тан жарохатлари тирик шахслардагидек оғирлик даражаси бўйича “Ҳаёти учун хавфли бўлган оғир тан жароҳати” ҳисобланиб, ушуб тан жароҳатлари унинг ўлими билан узвий боғлиқлиги тўғрисида илмий хулосаси билан (ишнинг 23-28-варақ);
РСТЭИАМ СФ Денов тумани пунктининг 24.07.2025 йилдаги                  №1317-сонли хулосасига кўра вояга етмаган Абдурашидов Бурхон ИИ ўғлини баданида яъни ўнг тирсак олди орқа қисмида қисман параллел шилинма ўрни каби тан жароҳатлари, соғлиқнинг қисқа вақтга бузилишига олиб келмаганлиги, шу мезонига кўра оғирлик даражаси бўйича “Енгил тан жарохати” тоифасига киришлиги тўғрисида илмий хулосаси билан (ишнинг 32-34-варақ);
Сариосиё тумани ИИБ ЭКГнинг 28.07.2025 йилдаги №294-сонли суд автотехника хулосасига кўра, Матиз русумли 75N012YA давлат рақамли автомашина ҳайдовчиси Т.Т.БББ “Йўл ҳаракати қоидалари”нинг 110-банди талабларига яъни “Агар тартибга солинмаган пиёдалар ўтиш жойи олдида транспорт воситаси ҳаракатини секинлаштирса ёки тўхтаса, қўшни тасмаларда ҳаракатланаётган бошқа ҳайдовчилар бу транспорт воситси олдида пиёда(лар) йўқлигига ишонч ҳосил қилганларидан сўнгина ҳаракатланишни давом эттиришлари мумкин” лиги қайд этилган қоида талабларига риоя этмаган ҳолда ҳаракатланганлиги ҳақида илмий асосланган ҳулосаси билан (ишнинг 74-76-варақ);
шунингдек, жабрланувининг қонуний вакил И.ААнинг дастлабки терговда берган суроқ баённомалари ва суддаги кўрсатувлари, жиноят ишида тўпланган бошқа объектив далиллар йиғиндиси билан тасдиқланади.
Суд дастлабки тергов органи томонидан судланувчи Т.БББнинг жиноий ҳаракати Ўзбекистон Республикаси Жиноят кодекси 
266-моддасининг 2-қисми билан тўғри квалификация қилинган деган тухтамга келди.
Ўзбекистон Республикаси ЖКнинг 50-моддаси 10-қисмида, ижтимоий хавфи катта бўлмаган жиноят содир этганлик, эҳтиётсизлик оқибатида жиноят содир этганлик ва қасддан унча оғир бўлмаган жиноят содир этганлик учун озодликдан маҳрум этиш тариқасидаги жазо ҳомиладор аёлларга ва уч ёшга тўлмаган болалари бор аёлларга нисбатан, шунингдек қонунчиликка мувофиқ ёшга доир пенсияга чиқиш ҳуқуқига эга бўлган шахсларга нисбатан тайинланмайди деб белгиланган.
Суд, судланувчи Т.БББга нисбатан жазо тайинлашда унинг айбига тўлиқ иқрор ва чин кўнгилдан пушаймонлигини, яшаш жойидан ижобий тавсифга эга эканлигини, оилавий шароитини, жабрланувчининг қонуний вакилининг даъвоси йўқлигини, қонуний вакилнинг етказилган моддий ва маънавий зарардан воз кечганлиги, ЖКнинг 55-моддасига асосан жазони енгиллаштирувчи ҳолат деб топиб, ЖКнинг 56-моддасига асосан жазони оғирлаштирувчи ҳолат йуқ деб баҳолаб, у томонидан содир этилган жиноятни ижтимоий хавфлилик даражасини инобатга олиб, Ўзбекистон Республикаси Олий суди Пленумининг 2015 йил 26 июндаги «Транспорт ҳаракати ва ундан фойдаланиш хавфсизлигига қарши жиноятлар билан боғлиқ ишлар юзасидан суд амалиётининг айрим масалалари тўғрисида»ги  10-сонли Қарорининг 25-банди ҳамда 2006 йил 3 февраль кунидаги «Судлар томонидан жиноят учун жазо тайинлаш амалиёти тўғрисида»ги 1-сонли Қарорининг 1-бандидаги тушунтиришларидан келиб чиққан ҳолда, суд Т.БББнинг айбига тўлиқ иқрор ва чин кўнгилдан пушаймонлигини, оилавий шароитини, унинг пенцияга ёшида эканлиги, жабрланувчининг қонуний вакилининг унга нисбатан даъвоси йўқлигини, етказилган моддий ва маънавий зарарни қоплаганлигини содир этилган ижтимоий хавфли қилмишнинг жиддий камайтирувчи ҳолатлар сифатида баҳолаб, унга ЖКнинг 57-моддасини қўллаб, 266-моддасининг 
2-қисми санкция доирасида назарда тутилмаган озодликни чеклаш жазоси тайинлашни, унга яшаш уйидан чиқишни бутунлай таъқиқлашни (озиқ-овқат ва дори-дармон сотиб олиш ҳамда тиббий кўрикка бориш бундан мустасно), яшаш жойи ўзгарганда ҳамда Сурхондарё вилоят ҳудудидан чиқаётганда ИИБнинг рухсати билан чиқиш қўшимча мажбуриятини юклашни, жазо муддатини пробация гуруҳига рўйхатга олган кундан бошлаб ҳисоблашни, ҳукмнинг ижросини таъминлаш Денов туман ИИБ ЖҲХ пробация гуруҳига юклашни, унга нисбатан қўлланган “гаров” эҳтиёт чорасини бекор қилиши лозим топди.  
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги № 7-сонли Қарорининг 29-бандининг иккинчи хатбошисида “агар ЖК моддаси санкциясида кўрсатилган асосий  жазога қўшимча жазо мажбурий тарзда тайинланиши белгиланган бўлса, суд ЖКнинг 57-моддасини қўллаган ҳолда, бошқа енгилроқ асосий жазо тайинланган тақдирда, қўшимча жазо фақат ЖКнинг 45-моддасини қўлланган ҳолда тайинланиши” ҳақида тушунтириш берилган. 
Суд ушбу Пленум қарори тушунтиришидан келиб чиқиб, судланувчи Т.БББга Ўзбекистон Республикаси ЖКнинг 45-моддасини қўллаб, барча турдаги транспорт воситаларини бошқариш ҳуқуқидан маҳрум қилиш қўшимча жазо тайинлашни лозим топди. 
Жабрланувчининг қонуний вакили И.ААга етказилган моддий ва маънавий зарарлардан ўз ҳохишига кўра воз кечганлигини қайд этишни, етказилган маънавий зарарни ундириш масаласида фуқаролик судига мурожаат қилиш ҳуқуқи борлигини тушунтиришни лозим топди.
Юқоридагиларга кўра ва Ўзбекистон Республикаси ЖПКнинг
454-457, 460, 462, 463, 465-468, 471 ва 473-моддаларини қўллаб, суд ҳукм қилди- 

Ҳ  У  К  М :

Судланувчи  БББ ТТТ ТТ Ўзбекистон Республикаси Жиноят кодекси 266-моддасининг  2-қисмида назарда тутилган жиноятни содир қилганликда айбли деб топилсин.
Судланувчи БББ ТТТ ТТга Ўзбекистон Республикаси ЖК  266-моддасининг 2-қисми билан ЖКнинг 45-моддасини қўллаб, 2 (икки) йил муддатга барча турдаги транспорт воситаларини бошқариш ҳуқуқидан маҳрум қилган ҳолда  ЖКнинг 57-моддасини қўллаб, 3 йил муддатга озодликни чеклаш жазоси тайинлансин.
Судланувчи Т.БББга яшаш жойи Денов тумани “Қорабоғтепа” маҳалласидаги, яшаш уйидан чиқишни бутунлай таъқиқлансин.( озиқ-овқат ва дори-дармон сотиб олиш ҳамда тиббий кўрикка бориш бундан мустасно)
Унга қуйидаги қўшимча тақиқ ва чеклашлар юклансин:
ИИБнинг розилигисиз яшаш жойини ўзгартирмаслик;
Сурхондарё вилоят ҳудудидан ташқарига чиқмаслик.
Жазо муддати пробация гуруҳига рўйхатга олинган кундан бошлаб ҳисоблансин.
Ҳукмнинг ижросини таъминлаш Денов туман ИИБ ЖҲХ Пробация гуруҳига юклансин.
Судланувчи Т.БББга нисбатан қўлланган “гаров” эҳтиёт чораси ҳукм қонуний кучга киргач бекор қилинсин ва гаров предмети Сурхондарё вилоят Прокуратураси депозит ҳисоб рақамида сақланаётган 7.500.000 сўм маблағи гаровга қўювчи  судланувчи Т.БББга қайтарилсин.
Жабрланувчининг қонуний вакили И.ААга етказилган моддий зарардан ўз ҳохишига кўра воз кечганлиги қайд этилсин.
Жабрланувчининг қонуний вакили И.ААга етказилган маънавий зарарни ундириш масаласида фуқаролик судига мурожаат қилиш ҳуқуқи борлиги тушунтирилсин.
Ушбу ҳукмдан норози тарафлар ҳукм эълон қилинган кундан, маҳкум ва жабрланувчи ҳукм нусхаси топширилган кундан эътиборан, ўз истаклари бўйича шу суд орқали Сурхондарё вилоят судига 10 сутка ичида апелляция тартибида ёки ҳукм қонуний кучга киргач кассация тартибида шикоят беришга, прокурор  эса протест билдиришга ҳақлидирлар.

       
Раислик қилувчи:       		(имзо)                           Б.М.Диёров

